
Секция «ДИДАКТИКА ФИЗИКИ, МАТЕМАТИКИ  
И ИНФОРМАТИКИ»

ҒТАМР 20.01.04

https://doi.org//10.48081/RDCJ3112

*Б. Амантай1, Н. Н. Оспанова2

1,2Тoрaйғырoв yниверcитетi, 
Қазақстан Республикасы, Пaвлoдaр қ.

CLIL ТЕХНОЛОГИЯСЫН ҚОЛДАНУДЫҢ 
ӘДІСТЕМЕЛІК НЕГІЗДЕРІ БОЙЫНША 
ЭЛЕКТРОНДЫҚ ОҚУЛЫҚ ЖАСАУ

Оқытудың кіріктірілген пәндік-тілдік тәсілі (бұдан әрі – CLIL) – шет 
тілінде пәнді оқыту әдістемесін сипаттау үшін қолданылатын кең ұғым, 
оның негізгі мақсаты – пәнді меңгеру және тілдік дағдыларды жетілдіру. 
Бұл мақалада шетел тілінде пәндерді оқытудың жаңа бағдары ретінде 
CLIL – әдісініне түсініктеме беріліп, маңыздылығы, арттықшылығы 
қарастырылған. Тіл үйретудегі сәтті қолданылған әдістерінің бірі – 
пәндік-тілдік интеграцияланған оқыту (CLIL) болып табылады, бұл оқуды 
біріктіруге мүмкіндік береді, мысалы, ағылшын немесе неміс және арнайы 
пән, яғни, шет тілін үйренудің функционалдық тәсілі арқылы жалпы білім 
беру кеңістігін кеңейту. Сонымен қатар, тілді қолданудың мотивациясын 
айтарлықтай арттырады. Осы әдісті қолдана отырып, оқыту үрдісін 
жаңарту және жақсарту қажеттілігі айтылады. CLIL материалды 
мазмұн мен тілді үйрену арасындағы тепе-теңдікті талап етеді, мұнда 
тіл оқу мазмұнына арналған құрал ретінде пайдаланылады және мазмұн 
өз кезегінде тілді үйренуге арналған ресурс ретінде пайдаланылады. 
Мақалада CLIL әдісімен оқытудың мән маңызы толық айтылған. Зерттеу 
барысында CLIL технологиясын қолданудың әдістемелік негіздері 
бойынша электрондық оқулық жасап шығардық. Сол арқылы оқу үдерісін 
жеңілдетуге мүмкіндік  пайда болды.

Кілтті сөздер: электронды оқулық, информатика, CLIL 
технологиясы, үш тілде білім беру, кіріктіріп оқыту, жаңашылдық, 
ағылшын тілінде оқыту.

Кіріспе
Оқытудағы кіріктірілген пәндік-тілдік тәсіл - кең түсінік, ол пәнді шет 

тілдері арқылы меңгерудің оқыту әдісін сипаттау үшін қолданылады, оның 
негізгі мақсаты - пәнді меңгеру және шет тілі бойынша тілдік дағдыларды 
жетілдіру. CLIL материалдық мазмұн мен тіл үйрену арасындағы теңгерімді 
талап етеді, онда тіл мазмұнды оқыту құралы ретінде пайдаланылады, 
ал мазмұн, өз кезегінде, тіл үйрену үшін ресурс ретінде қолданылады. 
Білім беру мазмұнын жаңарту оқытуды ұйымдастырудың дәстүрлі емес 
әдістерін және түрлерін, сондай-ақ, түрлі пәндерді кіріктіріп оқыту 
сабақтарын қолдануды талап етуде. Жаңашыл әдістердің бірі ретінде - 
кіріктіре білім беруді үштілділікке оқытуды жүзеге асырудың тиімді әдісі 
ретінде алып қарастырсақ болады. Қазіргі уақытта ағылшын тілін меңгеру 
кәсіби білім мен мүмкіндіктерді кеңейту құралдарының бірі ретінде 
қарастырылады. Осыған байланысты ағылшын тілін оқытудың жаңа білім 
беру технологиялары пайда болады. Осындай технологиялардың бірі – CLIL 
пәндік-тілдік кіріктіріп оқыту.

Материалдар мен әдістер
Зерттеудегі мақсатымыз ағылшын тілімен интеграция жағдайында 

информатика пәнінен оқушылардың тәрбие жұмысының моделін жасау және 
енгізу болды. Жұмысты жазу барысында негізге алынған ең басты мақсат - 
оқушылардың мектепте оқытылатын пәндерді екінші тілде кіріктіре оқыту 
және сол екінші тілді де меңгеру болып табылады. Осы нәтижелерге жету 
барысында орындалу қажет мақсаттар мен міндеттер:

- Кіріктірлген оқыту бағдарламасына шолу және талдау;
- CLIL оқыту технологиясының әдістемелік негіздеріне тоқталу;
- CLIL оқыту технологиясының ұйымдастырудың түрлерін анықтау;
- CLIL әдістемесін жүзеге асырудың технологиялық мәселелеріне 

тұжырымдама жасау.
Нәтижелер және талқылау
Мектеп информатикасында CLIL әдістемесін қолданудың технологиялық 

мәселесін жүзеге асыру үшін Match Ware Mediator бағдарламасы арқылы 
электрондық оқулық әзірленді. 

Match Ware Mediator – интерактивті презентацияларды дайындауға 
арналған көп функцияналды бағдарлама. Бағдарлама көмегімен күрделі 
мультимедиялық жобаларды, интерактивті тапсырмаларды, тест 
тапсырмаларын, видео сабақтар қосымшасын дайындауға болады.  Бағдарлама 
көмегімен әр түрлі берілген типтерімен жұмыс жасауға болады: мәтін, сурет, 
видео, дыбыс, анимация, интерактивті элементтер, айнымалылар, енгізу 
объектілері және Flash-объектілер. Құрылған қосымшаларды экспорттау 
арқылы орындалушы файл (*.ехе) құруға, «автозапуск» көмегімен іске 

қосылатын файлды дискке жазуға  немесе орнатылатын бағдарлама ретінде 
дискке жазуға  болады.

Жаңа құжат құру үшін File – New командасын орындаймыз. Мұнда жаңа 
объект құрудың үш типі бар:

Standard – стандартты;
HTML – HTML құжат;
Flash – Flash құжат.
Құжат типін таңдағаннан соң құжаттың терезесінің ашылу режимін 

анықтау қажет. Мұнда терезенің өлшемін, фреймның түсін, т.б. қасиеттерді 
анықтауға болады:

Window Терезе

Full screen 
with frame

Толық экранды режим, терезенің бос 
аймағы орнатылған түспен толтырылады

Full screen Толық экранды режим

Бағдарламаның кітапханасында дайын мәзірлер, шаблондар 
және динамикалық шаблондар бар. Оны қолдану үшін Home 
жапсырмасында (вкладка) New батырмасын шертеміз:

Page layouts – мәзірлер үлгілері;
Dynamic templates – динамикалық шаблондар.

Match Ware Mediator бағдарламасының интерфейсі

Бағдарламаны іске қосу үшін Review жапсырмасында орналасқан   
батырмасын немесе F5 функцияналды пернесін шертеміз.

Басты мәзірдің Insert жапсырмасы арқылы құжатқа әр түрлі объектілерді 
кірістіруге болады:

Кез келген объектіні қойған соң мәзірге Format мәзірі қосылады. Мұнда 
сол объектінің параметрлерін анықтауға болады.

Айналдыру жолағын жасау үшін төмендегі іс-әрекеттерді орындаймыз:

1  Text объектісін жұмыс аймағына орналастырамыз.

2 Format мәзірінде айналдыру жолағының типін таңдаймыз. 

3 Объектіге MS Word-та терілген дайын мәтінді кірістіреміз.

Батырмаға сілтеме жасау үшін төмендегі іс-әрекеттерді орындаймыз:
1 Insert  жапсырмасынан Button объектісін таңдаймыз.

2 Кітапханадан қажетті батырманы таңдаған соң, оны екі рет шерту 
арқылы атын өзгертеміз.

3 Сол батырманы басқан кезде қажетті бет ашылуы үшін батырманы 
ерекшелеп, тышқанның оң жақ батырмасын шертіп, пайда болған жаңа 
мәзірден Events (оқиғалар) пунктін таңдаймыз.

4 Mouse Click (тышқанды шерту) оқиғасы мен Go to Page (бетке өту) 
оқиғасын байланыстырамыз. Қай бетке өтетіндігін анықтап, ОК батырмасын 
шертеміз.

5 Ашылатын бетке эффектіні таңдап, ОК батырмасын шертеміз.
6 Батырмаға оқиға жасалған болса, төмендегідей оқиғалар байланысы 

көрсетіледі:

Бағдарлама кітапханасында интерактивті тапсырмалар, слайд шоу, 
видео, тест тапсырмалары  қамтылған. Ол кітапхананы ашу үшін File – Wizard  
командасын орындаймыз. 

Категорияларды таңдау сұқбаттық терезесі төмендегідей категорияларды 
қамтиды:

Қарапайым тест тапсырмаларын ашу үшін File – Wizard – Standard – 
Computer Based Training – Single Choice командасын орындаймыз. Сұрақтар 
санын көрсетіп Finish батырмасын шертеміз.

Тест сұрақтарын өзгерту үшін сұрақ үстінен екі рет шерту жеткілікті.
Электронды оқулықты жасау үшін бір шаблонды таңдау қажет.

Шебер (Мастер) деп аталатын парақшадағы батырмалар барлық бетте 
көрінуі үшін сол парақтың қасиеттеріне кіреміз.

Top master page қасиетіне master парақшасын орнатамыз. Дәл осы 
әрекетті барлық беттерге орындаймыз.

Master парақшасының батырмаларына оқиға беру арқылы қажетті 
беттерге байланыс орнатамыз.

Электронды оқулық жасалып болған соң, оны сақтау қажет.
Ол үшін келесі команданы орындаймыз:

Мұнда экспорт жасаудың бірнеше нұсқалары бар: ехе-файл, дискіге 
орнатылатын етіп сақтау және т.б.

Бағдарлама кітапханасында интерактивті тапсырмалар, слайд шоу, 
видео, тест тапсырмалары   қамтылған. Ол кітапхананы ашу үшін File – 
Wizard  командасын орындаймыз.

Қорытынды 
Қорытындылай келе, біз екінші тілді меңгеруде оқытудың жаңа кезеңіне 

қадам басып отырмыз. Бірнеше жыл бойы жүргізіліп жүрген зерттеулердің 
нәтижесінде СLIL әдісінің ұтымды тұстарын барлық ел көріп отыр. 
Жаратылыстану пәндерінің ішінде информатика пәнін ағылшын тілінде 
оқытудың маңыздылығын айта кетер болсақ, ең алдымен оқушылардың 
информатикалық терминдерге байланысты сөздік қорын кеңейте отырып, 
өз бетімен ізденуге, шығармашылық қабілеттерін шыңдауға және өмірде 
болып жатқан әрбір химиялық құбылыстарды ағылшын тілінде жеткізе 
білуге дағдылануға үлкен мүмкіндік туғызады. Сонымен қатар, еліміздің 

басқа мемлекеттермен қарым-қатынасы артып, нығайған шақта ағылшын 
тілін еркін меңгере отырып және кез – келген салада ағылшын тілін қолдана 
отырып қарым-қатынасты жүргізе алатын жас ұрпақты тәрбиелеу әрбір 
педагог ұстаздардың айқын мақсатының бірі. Сол мақсатқа жету жолында 
аянбай еңбек етіп жүрген ұстаздар қауымы қаншама.

Кіріктірілген сабақтарды ағылшын тілін толық меңгерген дайындығы 
жоғары дәрежеде болса, жаратылыстану пәндерінің мұғалімдерінің өзіде 
өткізе алады, бірақ қазіргі таңда жалпы орта мектептерде кіріктірілген 
сабақтарды пән мұғалімі мен ағылшын тілінің мұғалімі бірігіп жүргізуде. 
«Информатика) мұғалімі – ағылшын тілі мұғалімі – оқушылар» 
үшбұрышының тілдесуінен туындаған қызығушылықтың әсерінен оқу 
материалын қабылдау, бақылау белсенділігі артады, сезімдік және логикалық 
ойлау жанданады, қиялдың жұмыс істеу қарқыны ұлғаяды. 

РАЗРАБОТКА ЭЛЕКТРОННОГО УЧЕБНИКА 
НА МЕТОДИЧЕСКОЙ ОСНОВЕ ИСПОЛЬЗОВАНИЯ 

ТЕХНОЛОГИИ CLIL

Интегрированный предметно-языковой подход к обучению – это 
широкое понятие, используемое для описания методов преподавания 
предмета на иностранном языке, основной целью которых является 
овладение предметом и совершенствование языковых навыков. В 
данной статье объясняется метод CLIL как новое направление 
преподавания предметов на иностранном языке, рассматриваются 
его важность и преимущества. Одним из наиболее успешно 
применяемых методов обучения языку является предметно-языковое 
интегрированное обучение (CLIL), которое позволяет сочетать 
изучение, например, английского или немецкого языка и специального 
предмета, т. е. расширение общеобразовательного пространства за 
счет функционального подхода к обучению. изучение иностранного 
языка. Это также значительно повышает мотивацию к 
использованию языка. Существует потребность в обновлении и 
совершенствовании процесса обучения с использованием этого 
метода. CLIL требует баланса между материальным содержанием 
и изучением языка, где язык используется как инструмент для 
изучения содержания, а содержание, в свою очередь, используется 
как ресурс для изучения языка. Статья полностью объясняет 
важность преподавания CLIL. В ходе исследования мы разработали 
электронный учебник по методологической основе использования 
технологии CLIL. Это позволило упростить процесс обучения.

Ключевые слова: электронный учебник, информатика, 
технология CLIL, трехъязычное образование, интегрированное 
обучение, инновации, английский язык.

DEVELOPMENT OF AN ELECTRONIC TEXTBOOK 
BASED ON THE METHODOLOGICAL BASIS 

OF USING CLIL TECHNOLOGY

Integrated subject-language approach to teaching (hereinafter – 
CLIL) is a broad concept used to describe the methods of teaching the 
subject in a foreign language, the main purpose of which is to master 
the subject and improve language skills. This article explains the CLIL 
method as a new direction of teaching subjects in a foreign language, and 
considers its importance and advantages. One of the most successfully used 
methods of language teaching is subject-language integrated learning 
(CLIL), which allows you to combine learning, for example, English or 
German and a special subject, ie, expanding the general educational 
space through a functional approach to learning a foreign language. It 
also significantly increases the motivation to use the language. There is a 
need to update and improve the learning process using this method. CLIL 
requires a balance between material content and language learning, 
where language is used as a tool for learning content and content in turn 
is used as a resource for language learning. The article fully explains the 
importance of CLIL teaching. In the course of the research we developed 
an electronic textbook on the methodological basis for the use of CLIL 
technology. This made it possible to simplify the learning process.

Keywords: e-textbook, computer science, CLIL technology, trilingual 
education, integrated learning, innovation, English.

